
'சீ ைதைஇய உடுக்கையர் சீரொடு

வலம்புரி புசையும் வால்கரை முடியினர் : மாசுஅற இமைக்கும் உருவினர் : மானின் உரிவை தைஇய ஊன்கெடு மார்பின் என்பெழுத்து இயங்கும் யாக்கையர் : நன்பகல் பலவுடன் கழிந்த உண்டியர் ; இகலொடு செற்றம் சீக்கிய மனத்தினர் , யாவதும் கற்ருேர் அறியா அறிவினர் ; கற்ருேர்க்குத் தாம் வரம்பாகிய தலைம்ையர் ; காமமொடு கடுஞ்சினம் கடிந்த காட்சியர் ; இடும்பை

யாவதும் அறியா இயல்பினர் ; மேவாத் துனிஇல் காட்சி முனிவர்.” (க.உ.ஈ - க.எ)

நான்காம் பிரிவில், அந்தணர் இருபிறப்பாளர் என அழைக்கப் பெறுவர்; ஓதல், ஒதுவித்தல், வேட்டல், வேட் பித்தல், ஈதல், ஏற்றல் என்னும் ஆறு தொழில்களில் வழுவாதவர்; உலகத்தார் புகழ்ந்த உயர்குடியில் வந்த தந்தைதாய் உடையவர் ; இளமைக் காலத்த நாற்பக்கெட்டி யாண்டுகளை வேதம் கூறும் நல்வழியில் வாழ்ந்து கழித் கவர்; எப்போதும் அறங்கூறும் இயல்பினர்; முத்தீயினைச் செல்வமாகக் கொண்டவர் எனச் செந்தண்மை பூண்ட அந்தணராவார்தம் இலக்கணம் கூறி, அவர்கள் நீராடி, நீராடுங்கால் தோய்த்த ஈர ஆடையினே உடுத்து, தலை மேல் வைத்த கையினராய்த் துதித்து, ஆறு எழுத்தான்் இயன்ற் அறுமுகன் மந்திரத்தை காப்புடைபெயருமாறு உச்சரித்து வழிபடும் காலம் அறிந்து வாழ்த்தி வழிபட, முருகன் அவர்கள் வழிபாடு கண்டு பெரிதும் மகிழ்ந்து ஏர்கத்தில் இருப்பான் என்று கூறப்பட்டுள்ளது. - ஒருவர் பிறந்த குடி, கல்தோன்றி மண்கோன்ருக் காலத்தே முன் தோன்றி மூத்தகுடி' எனப் பழமை உடையதாதலே அன்றி, வலம்புரியன்ன வழுவில் குடி யாதலும் வேண்டும் என்பர்; இதை மனத்திற் கொண்டு, ஒருவர் தாயும் தங்தையும் பிறந்த குடி, உலகத்தாரால் உயர்ந்த குடி எனப் புகழ்ந்த குடியாதல் வேண்டும்.

		 இப்பக்கம் கடைசியாக 7 ஏப்பிரல் 2018, 10:13 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

